
TÜRKMENISTANYŇ PREZIDENTINIŇ

K A R A R Y

«14» sentýabr 2022 ý.               № 257                         Aşgabat ş.

«Türkmenistanyň gümrük serhedinde döwlet edaralarynyň 
işini tertipleşdirmek we daşary ýurt döwletleriniň awtoulag serişdeleriniň eýelerinden alynýan ýygymlaryň hem-de tölegleriň ýeke-täk möçberlerini bellemek hakynda» Türkmenistanyň Prezidentiniň 2000-nji ýylyň 7-nji 
iýulynda çykaran 4746-njy kararyna üýtgetmeler 
we goşmaçalar girizmek hakynda
«Hukuk namalary hakyndaky» Türkmenistanyň Kanunynyň 30-njy maddasyna laýyklykda, karar edýärin:
1. «Türkmenistanyň gümrük serhedinde döwlet edaralarynyň işini tertipleşdirmek we daşary ýurt döwletleriniň awtoulag serişdeleriniň eýelerinden alynýan ýygymlaryň hem-de tölegleriň ýeke-täk möçberlerini bellemek hakynda» Türkmenistanyň Prezidentiniň 2000-nji ýylyň 7-nji iýulynda çykaran 4746-njy kararynyň (Türkmenistanyň Prezidentiniň namalarynyň we Türkmenistanyň Hökümetiniň çözgütleriniň 2000-nji ýyldaky 7-nji ýygyndysynyň 356-njy maddasy) birinji böleginde «Türkmenistana gelen we onuň çäkleri boýunça giden mahaly daşary ýurt döwletleriniň awtoulag serişdeleriniň eýelerinden alynýan ýygymlaryň hem-de tölegleriň ýeke-täk möçberlerini» diýen sözleri «Türkmenistana gelýän we onuň çäginden üstaşyr geçýän daşary ýurt döwletleriniň awtoulag serişdeleriniň eýelerinden alynýan ýygymlaryň hem-de tölegleriň möçberlerini» diýen sözler bilen çalşyrmaly.

Şol karara: 
1) 1-nji goşundynyň - Türkmenistana gelen we onuň çäkleri boýunça giden mahaly daşary ýurt döwletleriniň awtoulag serişdeleriniň eýelerinden alynýan ýygymlaryň hem-de tölegleriň möçberleriniň adyny we ýazgysyny şu görnüşde beýan etmeli:

«Türkmenistana gelýän we onuň çäginden 
üstaşyr geçýän daşary ýurt döwletleriniň 
awtoulag serişdeleriniň eýelerinden alynýan 
ýygymlaryň hem-de tölegleriň 
MÖÇBERLERI
1. Türkmenistana gelmäge we onuň çäginden üstaşyr geçmäge rugsatnamanyň berlendigi üçin şu möçberlerde ýygym alynýar:

(amerikan dollarynda)

	T/b
	Ulaglaryň görnüşleri
	Amyderýanyň üstünden geçýän awtomobil köprülerinden

	
	
	Geçmedik
ýagdaýynda
	Geçen
ýagdaýynda

	Türkmenistana gelmäge we onuň çäginden üstaşyr geçmäge rugsatnamanyň berlendigi üçin

	1)
	motosikl
	25
	25

	2)
	ýeňil awtomobil
	61
	51

	3)
	12 adama çenli we 12 adamlyk orunlary bolan awtobus
	68
	18

	
	13–30 adamlyk orunlary bolan awtobus
	103
	53

	
	30-dan köp adamlyk orunlary bolan awtobus
	155
	105

	Türkmenistana gelmäge rugsatnamanyň berlendigi üçin

	4)
	10 tonna çenli ýük awtomobili
	110
	70

	
	10–20 tonnalyk ýük awtomobili
	160
	100

	
	20 tonnalykdan ýokary bolan ýük awtomobili
	230
	150

	Türkmenistanyň çäginden üstaşyr geçmäge rugsatnamanyň berlendigi üçin

	5)
	10 tonna çenli ýük awtomobili
	105
	65

	
	10–20 tonnalyk ýük awtomobili
	155
	95

	
	20 tonnalykdan ýokary bolan ýük awtomobili
	225
	145


Türkmenistanyň Döwlet serhediniň üstünden geçilýän gözegçilik-geçiriş ýerlerinden Türkmenistanyň çägine girip, bu ýerlerdäki ilkinji demir ýol beketlerine ýa-da howlularyna* çenli gelip, ýükleri tabşyrmagy we alyp gitmegi üçin

(amerikan dollarynda)

	6)
	10 tonna çenli ýük awtomobili
	45

	
	10–20 tonnalyk ýük awtomobili
	62

	
	20 tonnalykdan ýokary bolan ýük awtomobili
	82


2. Türkmenistanyň çäginde 3 (üç) aýa çenli möhlete awtoulag serişdeleriniň eýeleriniň (gatnadyjylaryň) üçünji taraplaryň öňündäki raýat-hukuk jogapkärçiliginiň hökmany döwlet ätiýaçlandyrmasy üçin şu möçberlerde töleg alynýar:
	T/b
	Ulaglaryň görnüşleri
	Ätiýaçlandyrma tölegleri 
(amerikan dollarynda)
	Emläge zyýan ýetirilmegi üçin jogapkärçiligiň möçberi (binýatlyk mukdarynyň essesinde**)

	1)
	motosikl
	15
	62,5

	2)
	ýeňil awtomobil
	35
	125

	3)
	awtobus
	45
	200

	4)
	ýük awtomobili
	100
	250


Awtoulag serişdelerinde Türkmenistan tarapyndan ykrar edilen halkara ätiýaçlandyryş resminamasy bolan ýagdaýynda, olaryň eýeleriniň (gatnadyjylaryň) üçünji taraplaryň öňündäki raýat-hukuk jogapkärçiliginiň hökmany döwlet ätiýaçlandyryş şertnamasyny baglaşmakdan boşadylýar.

3. Türkmenistanyň çäginden awtoulag serişdesinde üstaşyr geçirilýän harytlar gümrük taýdan resmileşdirilende her bir üstaşyr deklarasiýasy üçin 5 amerikan dollary möçberinde ýygym alynýar.
4. Şu bölegiň ikinji tesiminde görkezilenlerden beýleki ýük awtomobilleriniň geoýerleşişini anyklaýan ulgamyň enjamlarynyň ulanylmagy bilen edilen hyzmat üçin her ýük awtomobili üçin 
10 amerikan dollary möçberinde töleg alynýar.

Türkmenistanyň Döwlet serhediniň üstünden geçilýän gözegçilik-geçiriş ýerlerinden Türkmenistanyň çägine girip, bu ýerlerdäki ilkinji demir ýol beketlerine ýa-da howlularyna* çenli gelip, ýükleri tabşyrýan we alyp gidýän ýük awtomobilleriniň geoýerleşişini anyklaýan ulgamyň enjamlarynyň ulanylmagy bilen edilen hyzmat üçin her ýük awtomobili üçin şu möçberlerde töleg alynýar:

(amerikan dollarynda)

	10 tonna çenli ýük awtomobili
	3

	10–20 tonnalyk ýük awtomobili
	5

	20 tonnalykdan ýokary bolan ýük awtomobili
	10


5. Türkmenistanyň Oba hojalyk we daşky gurşawy goramak ministrliginiň ýanyndaky Döwlet weterinariýa gullugynyň şu bölegiň ikinji tesiminde görkezilenlerden beýleki awtoulag serişdelerini keselleri döredijilerden zyýansyzlandyrmak işlerini geçirmegi üçin şu möçberlerde ýygym alynýar:
(amerikan dollarynda)

	1)
	ýeňil awtomobil 
	1

	2)
	awtobus 
	3

	3)
	ýük awtomobili 
	5


Türkmenistanyň Oba hojalyk we daşky gurşawy goramak ministrliginiň ýanyndaky Döwlet weterinariýa gullugynyň Türkmenistanyň Döwlet serhediniň üstünden geçilýän gözegçilik-geçiriş ýerlerinden Türkmenistanyň çägine girip, bu ýerlerdäki ilkinji demir ýol beketlerine ýa-da howlularyna* çenli gelip, ýükleri tabşyrýan we alyp gidýän ýük awtomobillerini keselleri döredijilerden zyýansyzlandyrmak işlerini geçirmegi üçin şu möçberlerde ýygym alynýar:

(amerikan dollarynda)

	10 tonna çenli ýük awtomobili
	2

	10 tonnalyk we şondan ýokary bolan ýük awtomobili
	3


6. Türkmenistanyň çäginden üstaşyr geçýän, Türkmenistanyň Oba hojalyk we daşky gurşawy goramak ministrliginiň Ösümlikler boýunça döwlet karantin gullugynyň karantin gözegçiliginde bolýan ýükleriň gözden geçirilendigi üçin, şol ýükleri daşaýan her bir awtoulag serişdesinden 5 amerikan dollary möçberinde töleg alynýar.
7. Türkmenistana gelmäge we onuň çäginden üstaşyr geçmäge rugsatnamalary resmileşdirmek boýunça Türkmenistanyň Ministrler Kabinetiniň ýanyndaky Ulag we kommunikasiýalar agentliginiň «Türkmenawtoulaglary» agentliginiň «Türkmenulaggözegçilik» döwlet kärhanasynyň edýän hyzmatlary üçin her bir awtoulag serişdesinden we motosiklden 5 amerikan dollary möçberinde töleg alynýar.
8. Awtoulag serişdelerini ýüzýän ponton köprülerden geçirmek hyzmatlary üçin hem-de olaryň derýa geçelgelerinde daşalmagy üçin, Türkmenistanyň Ministrler Kabinetiniň ýanyndaky Ulag we kommunikasiýalar agentliginiň «Türkmendeňizderýaýollary» agentligi şu möçberlerde töleg alýar:
(amerikan dollarynda)

	1)
	ýeňil awtomobil
	10

	2)
	awtobus
	50

	3)
	10 tonna çenli ýük awtomobili 
	40

	
	10 tonnadan 20 tonna çenli ýük awtomobili
	60

	
	20 tonnadan ýokary ýük awtomobili
	80


9. Awtoulag serişdeleri we motosiklleri Türkmenistana gelende (Eýran Yslam Respublikasynyň awtoulag serişdeleri we motosiklleri muňa girmeýär) we üstaşyr geçende, olaryň eýeleri ýangyç guýmaga isleg bildiren ýagdaýynda, ulag serişdesiniň motor ýangyjynyň bahasyndaky tapawudyň öwezini dolmak üçin, olaryň Türkmenistanyň çäginde geçýän ýolunyň her kilometri üçin 
0,20 amerikan dollary möçberde ýygym alynýar. 
Awtoulag serişdeleri we motosiklleri Türkmenistana gelende (Eýran Yslam Respublikasynyň awtoulag serişdeleri we motosiklleri muňa girmeýär) we üstaşyr geçende, olaryň eýeleri ýangyç guýmaga isleg bildirmedik ýagdaýynda, olar şu bölegiň birinji tesiminde görkezilen ýygymdan boşadylýarlar we Türkmenistanyň Döwlet serhediniň üstünden geçilýän gözegçilik-geçiriş ýerlerinde olaryň ýangyç çeleklerine kybaplaýyş serişdesi goýulýar.  
Awtoulag serişdeleriniň we motosiklleriniň ýangyç çeleklerine goýlan kybaplaýyş serişdesi aýrylan ýa-da oňa zeper ýetirilen halatynda, olaryň Türkmenistanyň çäginde geçýän ýolunyň her kilometri üçin 0,20 amerikan dollary möçberde ýygym alynýar. 
10. Awtoulag serişdeleriniň eýelerinden Türkmenistana gelýän we onuň çäginden üstaşyr geçýän mahaly Amyderýanyň üstünden geçýän Türkmenabat–Farap, Atamyrat–Kerkiçi, Seýdi şäheriniň sebitindäki awtomobil köprülerinden geçendigi üçin şu möçberlerde töleg alynýar:
(amerikan dollarynda)

	1)
	ýeňil awtomobil
	10 

	2)
	awtobus
	50 

	3)
	10 tonna çenli ýük awtomobili
	40 

	
	10 tonnadan 20 tonna çenli ýük awtomobili
	60 

	
	20 tonnadan ýokary ýük awtomobili
	80 


11. Halkara awtoulag gatnawlary hakyndaky Türkmenistanyň baglaşan hökümetara ylalaşyklary esasynda özara alyş-çalyş edilýän rugsatnamalaryň sanyndan daşary Türkmenistana gelen we onuň çäginden üstaşyr geçen mahaly her ýük awtomobili üçin 150 amerikan dollary möçberde goşmaça ýygym alynýar.»; 
___________________
*Bellik: Türkmenistanyň Döwlet serhediniň üstünden geçilýän gözegçilik-geçiriş ýerlerindäki ilkinji demir ýol beketleriniň we howlularynyň sanawy Türkmenistanyň Ministrler Kabinetiniň ýanyndaky Ulag we kommunikasiýalar agentligi tarapyndan kesgitlenilýär.

** Durmuş töleglerini we beýleki tölegleri, salgytlary, ýygymlary hasaplamak üçin binýatlyk mukdarynyň essesi

2) 2-nji goşundynyň - Daşary ýurt döwletleriniň awtoulag serişdelerine Türkmenistanyň gümrük serhedinde gözegçilik etmegiň Tertibiniň bäşinji böleginiň «ç» bendinden soň şu mazmunly bendi goşmaly:

«d) awtoulag serişdeleri we motosiklleri Türkmenistana gelende (Eýran Yslam Respublikasynyň awtoulag serişdeleri we motosiklleri muňa girmeýär) we üstaşyr geçende, olaryň eýeleri ýangyç guýmaga isleg bildirmedik ýagdaýynda, serhet we gümrük edaralarynyň wekilleriniň gatnaşmagynda şol awtoulag serişdeleriniň we motosiklleriň ýangyç çeleklerine kybaplaýyş serişdesini goýýar we ony Türkmenistanyň çäginden çykylýan ýerdäki Türkmenistanyň Döwlet serhediniň üstünden geçilýän gözegçilik-geçiriş ýerlerinde aýyrýar. Awtoulag serişdeleriniň we motosiklleriň ýangyç çeleklerine goýlan kybaplaýyş serişdesiniň belgisini olaryň eýesine Türkmenistana gelmäge we onuň çäginden üstaşyr geçmäge berilýän rugsatnamada görkezýär we oňa Türkmenistanyň çäginden çykylýan ýerdäki Türkmenistanyň Döwlet serhediniň üstünden geçilýän gözegçilik-geçiriş ýerlerinde gözegçilik edýär.

Kybaplaýyş serişdesi goýlan awtoulag serişdeleriniň we motosiklleriň eýeleri goýlan kybaplaýyş serişdesiniň Türkmenistanyň çäginde hereket edilen wagtynda aýrylmagyna we oňa zeper ýetirilmegine ýol bermezlige borçludyr. Eger-de, şeýle ýagdaýlara ýol berlendigi ýüze çykarylsa, serhet we gümrük edaralarynyň wekilleriniň gatnaşmagynda delilnama düzüp, awtoulag serişdeleriniň we motosiklleriň Türkmenistanyň çäginde geçýän ýolunyň her kilometri üçin kesgitlenen möçberde ýygym alýar.» 
2. Şu karar 2022-nji ýylyň 1-nji oktýabryndan herekete girýär.

